აღნიშნული შეხვედრის, მთავარ მიზანს წარმოადგენს, საზოგადოების ინფორმირება, სამინისტროს მიერ  უმნიშვნელოვანესი პროექტის განხორციელების დაწყების შესახებ,  რომელიც მიმართულია მედიკამენტების ხარისხის უზრუნველყოფის სისტემის გაძლიერებისაკენ, და მდგომარეობს ქვეყანაში კარგი საწარმოო პრაქტიკის  - GMP –ის, ასევე  GDP-ის  დანერგვის პროცესის დაწყებაში. 
სტანდარტის დანერგვის სტრატეგია შემოთავაზებულია ჯანმო-ს მიერ და პირველ ეტაპს, მეტად საპასუხისმგებლო ეტაპს, წარმოადგენს GMP-ის ნაციონალური ინსპექტორატის ჩამოყალიბება.
ამ მიზნით, სამედიცინო საქმიანობის სახელმწიფო რეგულირების სააგენტომ, რომლის დაქვემდებარებაშიც მოექცევა GMP-ის ინსპექტორატი,  გამოაქვეყნა ინფორმაცია შერჩევის კრიტერიუმების შესახებ და  ვთხოვთ ყველა დაინტერესებულ პირს, რომლის კვალიფიკაციაც შეესაბამება დადგენილ მოთხოვნებს მოგვმართოს განცხადებებით და თანდართული დოკუმენტებით არაუგვიანეს 10 მარტისა, დეტალური ინფორმაცია განთავსებულია ვებ-გვერდზე   WWW.JOBS.GE. 
სააგენტო შეარჩევს 8 კანდიდატს, რომელიც გაივლის სპციალურ მომზადებას საზღვარგარეთ, მომზადება სამეტაპიანია და თითოეული მოდულის წარმატებით დასრულების შემთხვევაში, რაც გულისხმობს ასევე წერილობითი გამოცდის ჩაბარებას, მიიღებს შესაბამის სერტიფიკატს. 
უნდა აღინიშნოს, რომ კადრების მომზადება საკმაოდ მნიშვნელოვან ფინანსურ ხარჯებთან არის დაკავშირებული, რასაც უზრუნველყოფს სამინისტრო, შესაბამისად მათ დაეკისრებათ გარკვეული ვალდებულებები სააგენტოს წინაშე, ასევე გათვალისწინებულია ამ კადრების კვალიფიკაციის შესაბამისი ადეკვატური ანაზღაურება, რომელიც ქმნის საკმარის საფუძველს, რომ არ მოხდეს მათი კერძო სექტორში გადაბირება. 
[bookmark: _GoBack]ინსპექტორებად მოღვაწეობის პროესში, მათი კვალიფიკაციის შენარჩუნების და ამაღლების მიზნით, ასევე გათვალისწინებული იქნება, უწყვეტი გადამზადების პროცესი, ხოლო მათი უშუალო საქმიანობის სფერო უზრუნველყოფს არანაკლებ მნიშვნელოვან ასპექტს - გამცდილების შეძენას, რაც ზოგადად დასაქმების ბაზარზე უპრეცედენტო მოთხოვნას შექმნის მსგავს კადრებზე, და მათი კერძო სექტორში გადინების პრევენცია უზრუნველყოფილი იქნება შესაბამისი მოტივირებით.      
ისევ და ისევ, მინდა გავამახვილო თქვენი ყურადღება იმ ფაქტზე, რომ დაინტერესებულ პირებს ეძლევათ განსაკუთრებული შესაძლებლობა, გახდენენ ქვეყანაში წამლის ხარისხის უზრუნველყოფის სისტემის გაძლიერების პროცესის უშუალო მონაწილენი და ჩამოყალიბდნენ მაღალკვალიფიციურ პროფესიონალებად, რაც მნიშვნელოვანია, როგორც ქვეყნის კეთილდღეობისათვის, ასევე პირადი პროფესიული განვითარებისა და წინსვლისათვის.   


